
ARAŞDIRMA

Qiymətlər yüksəldikcə keyfiyyət aşağı düşür
;idmət VektoruQdakı  bu ³qa\oı´ alıcılarıQ cibləriQi kəVir   

Son illər qlobal inÀyasiya təzyiqləri və regional geoiqtisadi proseslər ölkə-
mizdə istehlak bazarının dinamikasına ciddi təsir göstərib. Qiymət artımı, 
keyfiyyətsiz malların dövriyyəsi və xidmət sahəsindəki nizamsızlıqlar isə sı-
ravi istehlakçının gündəlik həyatında ən çox hiss olunan problemlərdən biri 
kimi diqqət çəkir. 

Bu məsələlər iqtisadi göstəricilərə təsir 
etməklə bərabər, vətəndaş məmnunluğun-
da da özünü qabarıq büruzə verir. Buna 
görə də istehlakçı hüquqlarının qorunma-
sı çağdaş dövrdə həm iqtisadi islahatların, 
həm də sosial siyasətin mühüm istiqamə-
tinə çevrilib.

İnflyasiyanın son illər ərzində qlobal 
miqyasda sürətlənməsi Azərbaycanın daxi-
li istehlak bazarına da təsirsiz ötüşməyib. 
Həm idxaldan asılılıq, həm logistika xərc-
lərinin artması, həm də təchizat zəncirin-
dəki qırılmalar qeyri-neft sektorunda ciddi 
qiymət dalğalanmalarına səbəb olub. Bu, 
eyni zamanda, ərzaqdan tutmuş elektroni-
kanın zəmanət xidmətinə, tibbi xidmətlər-
dən restoran sektoruna qədər bir çox sahə-
də müşahidə edilib.     

Belə bir şərait isə, ilk növbədə, xari-
ci amillərdən qaynaqlanır. Ümumdünya 
Səhiyyə Təşkilatı və Dünya Bankı kimi 
beynəlxalq qurumların hesabatlarında qlo-
bal ərzaq qiymətlərinin son illərdə rekord 
həddə yüksəldiyi göstərilir.  Azərbaycanda 
bəzi məhsulların 40–70 faiz arasında idxal-
dan asılı olması isə bu artımların bilavasitə 
daxili bazara ötürülməsi ilə nəticələnir. 
Xüsusən də bitki yağları, taxıl məhsulları, 
heyvan yemləri və bir sıra sənaye məhsul-
larında qiymət artımı daha kəskin hiss edi-
lir. Bütün bunlarla yanaşı, bəzi sahələrdə 
rəqabətin zəif olması, topdansatış bazar-
larının dar çərçivədə formalaşması qiymət 
dəyişkənliyinin real səbəblərini gizlədir. 
Rəqabət mühiti tam formalaşmadıqda qiy-
mətlər bazar mexanizmi ilə deyil, daha çox 
kommersiya maraqları ilə müəyyənləşdiri-
lir.   

Onu da qeyd edək ki,  ölkədə daxili 
istehsalın genişləndirilməsində də  gecik-
mələr müşahidə edilir. Bəzi sahələrdə güc-
lü potensiala malik yerli məhsulların aşa-
ğı həcmi ilə daxili tələbat ödənilmir. Bu, 
idxal məhsullarının bazarda daha üstün 
mövqeyə çıxmasına və qiymət dalğalan-
malarına səbəb olur. Əhalinin gəlir səviy-
yəsinin yüksəlməsi ilə tələbat strukturunda 
dəyişikliklərin baş verməsi də müşahidə 
edilir. Başqa sözlə, əhalinin maliyyə im-
kanlarının genişlənməsi nəticəsində daha 
keyfiyyətli məhsullara yaranan maraq 
sayəsində həm bazar seqmentləri genişlə-
nir, həm də satıcılar tərəfindən bəzi hallar-
da qiymətlər süni şəkildə artırılır.    

Bu məqamda başqa bir məsələ də 
diqqət çəkir. Keyfiyyətsiz və ya tərkibi 
standartlara uyğun olmayan ərzaq məh-
sullarının bazara çıxarılması istehlakçı 
hüquqlarına ən ciddi zərbə vuran amillər-
dən biridir. Tekstil, məişət texnikası, kos-
metik vasitələr və xidmətlər də risk qrupla-
rına daxildir. Ərzaq təhlükəsizliyi ilə bağlı  
risklərə gəldikdə isə qeyd edək ki, etiket 
məlumatlarının qeyri-dəqiq və ya natamam 
göstərilməsi, mənşəyi bilinməyən  malla-
rın bazara çıxarılması, saxlanma şəraitinə 
əməl olunmaması, saxta məhsulların real 
marka adı altında satılması halları təkcə is-
tehlakçını aldatmır, həm də sağlamlıq üçün 
ciddi təhlükə yaradır. Araşdırmalar göstə-

rir ki, keyfiyyətsiz qida məhsulları nəti-
cəsində yaranan xəstəliklərin payı inkişaf 
etməkdə olan ölkələrdə xüsusilə yüksəkdir.

glkədə qeyri-ərzaq məhsullarının key-
fiyyət problemi də ciddi narahatlıq yaradır. 
Məsələn, elektronikanın qısa müddətdə 
sıradan çıxması,  zəmanət müddətinin ger-
çəkləşdirilməməsi və ya formal xarakter 
daşıması, ucuz xammaldan hazırlanan 
tekstil və kosmetika məhsullarının orqa-
nizmə allergik təsir göstərməsi,   sertifi-
katlaşdırılmayan malların sərbəst şəkildə 
bazarda dövriyyəsi vurğulanan fikrin bariz 

ifadəsidir. Bu sahədə ən böyük çətinlik is-
tehlakçının çox zaman  hüquqlarının nədən 
ibarət olduğunu və onları necə qorumaq 
lazım gəldiyini bilməməsidir.  

Müasir iqtisadiyyatın böyük hissəsi-
ni xidmət sektoru təşkil edir. Bu sahənin 
genişlənməsi həm məşğulluğa, həm də 
iqtisadi şaxələnməyə müsbət təsir göstə-
rir. Lakin burada mövcud problemlər də 
ciddi narahatlıq yaradır. Xidmət keyfiyyə-
tinin qeyri-sabitliyi bu məsələdə daha çox 
diqqət çəkir. Belə ki, bank xidmətlərindən 
tutmuş restoranlara, tibbi xidmətlərdən 
sığorta sektoruna qədər müxtəlif sahələr-
də keyfiyyət standartları arasında ciddi 
fərqlər mövcuddur. Eyni zamanda, müştəri 
məmnuniyyəti mexanizmlərinin güclən-
dirilməsi də zəruridir. Bir çox xidmət ob-
yektlərində rəsmi şəkildə şikayət qutusu, 
elektron müraciət forması mövcud olsa da, 
onların qeyri-səmərəliliyi müvafiq qurum-
ları narahat etmir.   

Vətəndaş məmnunluğuna mənfi təsir 
göstərən amillərdən biri də qiymətlərin 
şə൵af olmamasıdır. Xüsusilə, avtomobil 
təmiri, məişət texnikasının servisi və tibbi 
xidmətlərdə qiymətlərin əvvəlcədən dəqiq 
bildirilməməsi istehlakçı üçün risk yaradır. 
Sığorta sistemində anlaşılmaz mexanizm-
lərin mövcudluğu isə bu sahədə ciddi na-
razılıq doğurur. Məsələn, nəzərdə tutulan 
kompensasiyaların gecikməsi, müştəriyə 
izahların yetərsizliyi vətəndaş məmnunlu-
ğuna təsirsiz ötüşmür.  

Xidmət sektorunda istehlakçı hüquq-
ları üzrə normativ baza və onun tətbiqinə 
gəldikdə isə deyə bilərik ki, Azərbaycan 
qanunvericiliyində istehlakçı hüquqları-
nın müdafiəsi ilə bağlı kifayət qədər geniş 
baza mövcuddur. “İstehlakçıların hüquqla-
rının müdafiəsi haqqında” Qanun, sertifi-
katlaşdırma normaları, qida təhlükəsizliyi 
standartları və digər normativlər bu sahəni 
tənzimləyir. Lakin əsas problem mexa-
nizmlərin tətbiqi və icrasındadır.

Qida eksperti Samir Axundovun söz-
lərinə görə, bu sahədə bəzi qurumların səla-
hiyyətləri arasında kəsişmələr mövcuddur,  
istehlakçı məlumatlandırılması zəifdir, 
sürətlə dəyişən bazar şərtlərinə uyğunlaş-
ma mexanizmlərinin təkmilləşdirilməsi 
ləng aparılır. Şübhəsiz ki, bu da vətəndaş 
məmnunluğunun səviyyəsinə mənfi təsir 
göstərir. Bu, son illərdə elektron şikayət 
sistemləri və dövlət xidmətlərinin rəqəm-
sallaşdırılması nəticəsində müraciətlərin 

sayının xeyli artmasında özünü qabarıq 
büruzə verir. Bu, həm maariflənmənin güc-
lənməsinin, həm də problemlərin çoxluğu-
nun göstəricisidir. Ən çox şikayət olunan 
sahələr bunlardır:

± pərakəQdə ticarət Yə e-commerce�
± mobil operatorlar Yə iQterQet proYa\-

derləri�
± aYtomobil VerYiVləri�
± məiúət te[QikaVıQıQ ]əmaQət [idməti�
± tibbi [idmətlər Yə |]əl kliQikalar�
Yeri gəlmişkən, təəccüb doğuran 

məqam odur ki, şikayətlərin müəyyən 
hissəsi xidmət göstərən qurum tərəfindən 
operativ və müsbət həll edilsə də, əksər 
hallarda istehlakçı hüquqları sonadək mü-
dafiə olunmur. Dünyanın inkişaf etmiş 
ölkələrində isə istehlakçı hüquqlarının qo-
runmasında iki əsas meyil müşahidə edilir. 
Birincisi, bu məsələdə rəqəmsal nəzarət 
mexanizmlərinin tətbiqinə üstünlük verilir. 
Başqa sözlə, QR kodla (“tez cavab” verən 
mənasını verir, ştrix kodların növlərindən 
biridir ) məhsulun izlənilməsi, elektron 
qida təhlükəsizliyi sənədləri, qiymət mo-
nitorinqi proqramları, süni intellekt əsa-
sında saxta məhsulların aşkarlanması kimi 
üsullar xüsusi diqqətdə saxlanılır. İkinci 
istiqamətdə isə ictimai təşkilatların fəal 
iştirakı gerçəkləşdirilir. Yəni istehlakçı bir-
likləri tərəfindən həm araşdırmalar aparılır, 
həm də hüquqi dəstək göstərilir.    

Ekspertlər bildirirlər ki, mövcud və-
ziyyətin yaxşılaşdırılması üçün yuxarıda 
sadalanan problemlərin həllinə kompleks 
yanaşılmalı, ilk növbədə, rəqabət mühiti 
gücləndirilməlidir. Topdansatış bazarla-
rında inhisarçı meyillərin aradan qaldırıl-
ması qiymətlərin daha ədalətli formalaş-
masına şərait yarada bilər. Eyni zamanda, 
rəqəmsal nəzarət sistemləri genişləndi-
rilməlidir. Məhsulların istehsaldan satışa 
qədər izlənilməsi məqsədilə rəqəmsal 
kodlaşdırma mexanizmləri tətbiq olun-
malıdır. İstehlakçı maarifləndirilməsinin 
gücləndirilməsi də daim diqqətdə saxla-
nılmalıdır.  Kütləvi informasiya vasitələ-
rində istehlakçı hüquqları ilə bağlı xüsusi 
proqramlar, maarifləndirici rubrikalar təş-
kil edilməlidir.

Beləliklə, yuxarıda vurğulanan fikirlər 
deməyə əsas verir ki, istehlakçı hüquqları 
müasir cəmiyyətin keyfiyyət göstəricilə-
rindən biridir. Qiymət artımı, keyfiyyətsiz 
məhsullar və xidmət sektorundakı prob-
lemlər təkcə iqtisadi məsələ deyil, həm 
də sosial ədalətin təmin olunmasına təsir 
göstərən amillərdir. Bu sahədə aparılan 
islahatların məqsədi vətəndaş məmnunlu-
ğunu yüksəltmək, təhlükəsiz istehlak mü-
hitini formalaşdırmaq və iqtisadi inkişafın 
dayanıqlılığını təmin etməkdir.

Azərbaycanın qarşıdakı dövrdə bu 
istiqamətdə atacağı addımlar həm sosial 
rifahın yaxşılaşdırılması, həm də iqtisa-
diyyatın sağlamlaşdırılması baxımından 
mühüm əhəmiyyət daşıyacaq. Əsas hədəf 
istehlakçının hüquqlarının real şəkildə qo-
runduğu, məhsul və xidmət keyfiyyətinin 
beynəlxalq standartlara cavab verdiyi, ba-
zar münasibətlərinin şə൵af və məsuliyyətli 
şəkildə tənzim olunduğu mühit yaratmaq-
dır.

Vaqif BAY5AMOV  
XQ

EksSert rəyi 

Eyyub HÜSEYNOV,
Azad İstehlakçılar Birliyinin sədri  

Bu gün istehlakçıların hüquqları-
nın qorunması beynəlxalq aləmdə ən 
aktual məsələlərdən biridir. Məhsul-
ların istehsalı və satışı, xidmətlərin 
göstərilməsi sahələrində keyfiyyətlə 
bağlı problemlər hər bir ölkəni na-
rahat edir. Bu problemlərdən ən çox 
əziyyət çəkən təbii ki, istehlakçıdır.

Dünyanın bütün ölkələrində olduğu 
kimi, respublikamızda da hər bir isteh-
lakçı ərzaq və qeyri-ərzaq məhsulların 
keyfiyyəti ilə bağlı müxtəlif problem-
lərlə üzləşir. Bununla bağlı bir faktı 
xatırlatmaq yerinə düşər. Bununla bağlı 
əvvəlcə onu deyim ki, “İstehlakçıların 
hüquqlarının müdafiəsi haqqında” Qa-
nuna görə, hər bir istehlakçılar aldığı 
malı 14 gün ərzində qaytara və ya də-
yişdirə bilər. Lakin paytaxtda, eləcə də 
digər şəhər və kəndlərdə buna əməl et-
məyən kifayət qədər mağaza sahibləri 
var. Bununla yanaşı, bir çox mağazaların 
qarşısında “Alınan mallar geri qaytarıl-
mır, dəyişdirilmə yoxdur”, – deyə yazı-
lan lövhələrə də rast gəlinir.  

Nazirlər Kabinetinin 114 saylı qəra-
rında göstərilən bir sıra mallar istisna ol-
maqla, digər mallar istehlakçının tələba-
tını ödəmədiyi və ya onun zavod, fabrik 
qüsuru olduğu halda, yuxarıda göstərilən 
müddət ərzində  dəyişdirilə və ya qayta-
rıla bilər. Qanun tələb edir ki, bu halda 
mal istifadə edilməmiş, geyinilməmiş, 
yarlıqları üzərində olmalıdır. Həmçinin 
malın həmin yerdən alındığını sübut 
edən sənəd olmalıdır. Təəssüf ki, bu 
qanun istehlakçıların hüquqlarının tam 
qorunmasını reallaşdırmır. Çünki malı 
geyinməsən, yoxlamasan uyğun olub-ol-
madığını necə bilmək olar? 

İstehlakçıların yerli və beynəlxalq 

hüquqlarından biri də onların mal-məh-
sul haqqında müfəssəl informasiya al-
maları ilə bağlıdır. Alıcının o informa-
siyanı satıcıdan tələb etməsi isə onun 
qanuni haqqıdır. Bu məsələ “İstehlakçı-
ların hüquqlarının müdafiəsi haqqında” 
Qanunda, eləcə də Avropa İttifaqının, 
bu istiqamətdə fəaliyyət göstərən digər 
beynəlxalq qurumların müvafiq sənəd-
lərində öz ifadəsini tapıb. Nazirlər Ka-
binetinin 94 saylı qərarında, “Yeyinti 
məhsulları haqqında” Qanunda və digər 
qanunvericilik aktlarında ərzaq malları-
nın etiketlərində Azərbaycan və xarici 
dillərdə bu barədə müfəssəl informasi-
yanın – malın adı, tərkibi, buraxılma və 
saxlanılma tarixləri, istehsalçı müəssisə-
nin harada yerləşməsi, əlaqə telefonları 
kimi göstəricilərin mütləq qeyd olunma-
sı vacibliyi bildirilib.

Buna baxmayaraq, müasir supermar-
ketlərdə bəzi mallar, məsələn, pendir, 
yağ, konfet məhsulları qutularda qab-
laşdırılaraq satılır ki, bu da istehlakçı 
hüquqlarının pozulması, istehlakçının 
mal haqqında məlumat almaq hüququ-
nun məhdudlaşdırılması deməkdir.

Azərbaycan hökuməti biznes qu-
rumlarının səmərəli fəaliyyəti üçün 
hər cür əlverişli şərait yaradıb. Amma 
çox təəssüf ki, bir sıra hallarda bundan 
sui-istifadə edilir. Düzdür, son illərdə 
ölkədə istehlakçı hüquqlarının qorunma-
sı istiqamətində görülən müəyyən işlər 
diqqət çəkir. Lakin reallaşdırılmasına 
zəruri ehtiyac duyulan digər layihələrin 
icra olunması da zamanın tələbidir. 

Onu da qeyd edim ki, Azad İstehlak-
çılar Birliyi istehlakçıların hüquqlarının 
müdafiəsini, ədalətli ticarət mühitinin 
yaradılması və istehlakçıların məlumat-
landırılmasını, onlara qarşı haqsızlıq 
və qarşısının alınmasını daim diqqətdə 
saxlayır. Eyni zamanda, ticarət müəs-
sisələrində istehlakçılara qarşı yönələn 
manipulyasiyalar, qiymət artımları, key-
fiyyətsiz malların satılması kimi hallarla 
mübarizə aparır. Eləcə də istehlakçılara 
hüquqlarını necə qoruyacaqlarını öy-
rətmək, onlara doğru məlumat vermək 
və daha şə൵af bir istehlak bazarının 
qurulması üçün mütəmadi olaraq ma-
arifləndirmə işləri aparır. Nəhayət, qu-
rum dövlət orqanları ilə sıx əməkdaşlıq 
şəraitində istehlakçıların hüquqlarının 
qorunması ilə bağlı qanunvericilikdəki 
boşluqları aradan qaldırmağa çalışır və 
bazarda baş verən hər hansı narahatedici 
hallara dərhal müdaxilə edir. 

3 Dekabr  Beynəlxalq Əlillər *ünüdür

Əlillər cəmiyyətin ayrılmaz hissəsi-
dir. Onlar da hər bir kəs kimi bərabər 
hüquqlara, dəstəyə və anlayışa layiqdir-
lər. Odur ki, əlil vətəndaşlarımıza diqqət 
və qayğının artırılması mühüm əhəmiy-
yət kəsb edir. Onların maddi və ya hər 
hansı digər yardımdan çox mənəvi yardı-
ma ehtiyacı var. Sözsüz ki, belə şəxslərin 
əksəriyyəti özlərini cəmiyyətdən təcrid 
olunmuş kimi görmək istəmir, müxtə-
lif tədbir və görüşlərdə fiziki imkanları 
çərçivəsində iştirak etməyə can atırlar. 
Buna görə də əlillərin sosial vəziyyətinin 
və maddi durumunun yaxşılaşdırılması, 
onların cəmiyyətimizdə bərabərhüquq-
lu üzv kimi yaşamasını təmin etməkdən 
ötrü dövlət tərəfindən hər zaman mühüm 
tədbirlər həyata keçirilir. 

Birləşmiş Millətlər Təşkilatının təşəb-
büsü ilə dünya miqyasında keçirilən 3 de-

kabr – Beynəlxalq Əlillər Günü 1994-cü 
ildən etibarən Azərbaycanda da qeyd edi-
lir. Bu günün təsis olunması fiziki məhdu-
diyyətli insanlara cəmiyyətin diqqətinin 
və onların ictimai həyatda fəal iştirakına 
şərait yaradılması üçün səylərin artırılma-
sıdır. Əsas məqsəd cəmiyyəti əlillik prob-
lemlərinin həllinə cəlb etmək, əlilliyi olan 
bütün insanların hüquqlarını qorumaqdır. 
Azərbaycan  da əlilliyi olan şəxslərlə bağlı 
dövlət siyasətinin mütərəqqi beynəlxalq ya-
naşmalara, xüsusilə BMT-nin “Əlilliyi olan 
şəxslərin hüquqları haqqında” Konvensiya-
sına uyğun qurulduğu və ildən-ilə gücləndi-
yi ölkələrdən biridir.

Mübaliğəsiz demək olar ki, ulu öndər 
Heydər Əliyev fiziki məhdudiyyətli insan-
ların diqqət və qayğı ilə əhatə olunmasını 
dövlətimizin sosial siyasətinin əsas priori-
tetlərindən biri kimi müəyyən edərək, bu 

istiqamətdə mühüm tədbirlərin, sosial proq-
ramların əsasını qoymuşdur. Azərbaycan 
MDB məkanında yeganə dövlətdir ki, əlil-
lərə pulsuz mənzil verilir. Əlillərin pulsuz 
mənzillə təmin edilməsi işinə 1997-ci ildən 
Azərbaycan dövlətinin qurucusu ulu öndər 
Heydər Əliyevin tövsiyəsi ilə başlanmışdır.

İnsan amilini həmişə diqqət mərkəzində 
saxlayan ulu öndər Heydər Əliyev müstəqil 
Azərbaycana rəhbərlik etdiyi ilk illərdə əlil-
lərin sosial müdafiəsini, onların cəmiyyətə 
inteqrasiyasını gücləndirmişdir. Hazırda 
bu istiqamətdə işlər onun siyasi kursunun 
layiqli davamçısı Prezident cənab İlham 
 Əliyev tərəfindən davam etdirilir.

Bu gün isə cəmiyyətimizin bütün tə-
bəqələrinin üzvlərinə, o cümlədən əlil 
vətəndaşlara diqqət və qayğısı göz qabağın-
dadır. glkəmizdə dinamik iqtisadi inkişafla 
bərabər, güclü sosial siyasətin aparılmasını 
təmin edən Prezident İlham Əliyevin tapşı-
rıqlarına əsasən əlilliyi olan şəxslərin sosial 
təminatı, reabilitasiyası və cəmiyyətə inteq-
rasiyası sahəsində ardıcıl və məqsədyönlü 
addımlar atılır. Dövlət başçısının “Hər bir 
vətəndaş bizim üçün qiymətlidir, dəyərlidir. 
Fiziki cəhətdən qüsurlu insanlar isə xüsusi 
qayğıya layiqdirlər və biz çalışırıq ki, bunu 
edək” fikirləri isə əlillərin sosial müdafiəsi-
nin gücləndirilməsinə xidmət edir.

Əmək və Əhalinin Sosial Müdafiəsi 
Nazirliyinin tabeliyində Dövlət Tibbi-So-
sial Ekspertiza və Reabilitasiya Agentliyi 
tərəfindən bu ilin yanvar-oktyabr aylarında 

əlilliyi olan şəxslərə 111 min reabilitasiya 
vasitəsi verilib. Onlardan 6,1 mini təkər-
li oturacaq, 2,1 mini aşağı və yuxarı ətraf 
protezi, 5,4 mini əsa, qoltuqaltı və dirsəkaltı 
ağac olub. Həmçinin əlilliyi olan şəxslərə 
9,1 min cüt protez və yarım cüt ortopedik 
ayaqqabı, 347 eşitmə aparatı, 467 korset 
və s. reabilitasiya vasitələri təqdim olunub. 
Cari ilin 10 ayında əlilliyi olan 12 min şəxs 
reabilitasiya vasitələri ilə təmin edilib.

Azərbaycanda dövlət tərəfindən bu qə-
bildən olan insanların sosial rifahının yük-
səldilməsi istiqamətində mühüm addımlar 
atılır, bu insanların sosial təminatı ildən-ilə 
daha da yaxşılaşır.  Birinci vitse-prezident 
Mehriban xanım Əliyevanın səyləri nəticə-
sində bir çox əlil evləri əsaslı təmir olun-
muş, müasir standartlara tam uyğun olan 
yeni bərpa mərkəzləri yaradılmışdır. 

Cəmiyyətin ümumi inkişaf prosesinə 
uyğun olaraq, bu kateqoriyadan olan şəxs-
lərin sosial təminatını daha da yaxşılaş-
dıran, habelə ayrı-ayrı sosial məsələlərin 
həllinə imkanlar yaradan qanunlar qəbul 
olunur, eyni zamanda, onların maddi təmi-
natını gücləndirmək məqsədilə yeni təqaüd 
və müavinətlər təsis edilir, pensiyaların və 
digər sosial ödənişlərin məbləği mütəmadi 
artırılır. 

Hazırda dünya əhalisinin təxminən, 10 
faizini fiziki cəhətdən qüsurlu insanlar təşkil 
edir. Əlilliyi olan insanların 20 faizi məhz 
inkişaf etməkdə olan ölkələrdə yaşayır. 
Azərbaycanda bu qəbildən olan insanların 

sosial rifahının yüksəldilməsi istiqamətin-
də davamlı addımlar atılır, əlillərin sosial 
müdafiəsi, onların cəmiyyətə inteqrasiya-
sını ildən-ilə gücləndirilir. glkədə əlillərin 
sosial müdafiəsi ilə bağlı dövlət proqramı 
hazırlanır. Həmin proqramda əlilliyin qar-
şısının alınması, əlillərin reablitasiyası və 
sosial müdafiəsi haqqında qanunun bütün 
müddəaları öz əksini tapır.

Artıq respublikamızda əlillərin müalicə 
pansionatı fəaliyyət göstərir, reabilitasiya 
sistemi tamamilə qurulmuş, əlillərin sosi-
al müdafiəsini daha səmərəli təşkil etmək 
məqsədi ilə hüquqi baza təkmilləşdirilmişdir.

Əlillərin, şəhid ailələrinin və müharibə 
veteranlarının sosial müdafiəsi ölkə Pre-
zidenti cənab İlham Əliyevin  daim diqqət 
mərkəzindədir. Dövlət başçısının əhalinin 
sosial problemlərinin həllinə xüsusi qayğı-
sı əlillərin həyat şəraitinin yaxşılaşmasına, 
onların ictimai hüquqlarının bərpasına şə-
rait yaradıb. Həmçinin əlil vətəndaşların 
çoxsaylı sosial,  sağlamlıq, reabilitasiya, 
pulsuz istirahət, texniki bərpa və nəqliyyat 
vasitələri ilə təminat proqramlarına cəlb 
olunması həyata keçirilmişdir. Paytaxtda və 
bölgələrdə yeni reabilitasiya mərkəzləri isti-
fadəyə verilməklə əlillərin ölkədə, eləcə də 
xaricdə müalicəsi də xüsusi diqqətdə saxla-
nılır. Əlillər cəmiyyətin ən həssas təbəqəsi-
dir. Onlara dəstək olmaq hər bir vətəndaşın 
borcudur.

